Bulgarien

De Urlaub soll bekanntlich die schönschte Zeit sinn,

das steht ah in viele schlaue Artikel in mancher Zeitschrift drin.

Manchmo wenn mer in de Urlaub flie’t,

Mer ah nett ganz so Erholsames fer sei Geld gebott kriet.

Wenn mer zu Dritt in de Urlaub start,

ma ah nett lang uff solche Aktione wart.

Es gebt Kamerade, die sich gere mol e bische frieher abseile,

weil se sich metem ins Bett komme gere beeile.

Schunn am erschte Owend hott enner vunn denne 3 e bische eher die Nas voll,

unn wollt heem ins Bett, das war schunmol nett so toll.

Er hot dann de Schlüssel fer’s Zimmer met,

is jo ah kee Problem, das alleen wär noch nett in de Kerweredd.

Derjenige sich awwer im Zimmer ingesperrt,

die Kollege hann dann wie se komm sinn gekloppt unn geplärrt.

Er hat nix gehert,

unn sich e Scheiß um die Kamerade geschert.

Die nadeerlich ah uffem Zimmer angeruf hann,

awwer ach das konnt nett uffwecke denne dritte Mann.

An de Rezeption hann die zwee Ausgesperrte gebettelt unn gefleht,

„gewwen uns e Zwettschlüssel, da es annersch nett geht“.

Glicklich war’n se, als se de Zwettschlüssel hotte in de Hand,

Die Freude hielt bis ma widder vor de Zimmer-Deer stand.

Der schlofende Dritte hott nämlich de anner Schlüssel vunn inne stecke,

so konnt ma die Deer nett öffne ohne de Kusseng zu wecke.

Das hatt ma dann noch e Weilche versucht,

unn das schlofende Heinzje ganz scheen verflucht.

No Stunne als mer dann schunn nimmi dran geglabt hat,

daß die im Zimmer schlofende Ratt,

es irgendwann kapiert

unn sich fer das klingelnde Telefon interessiert,

is der Komaschläfer dann doch mol uffgewacht,

unn hat sich uff de Weg zum Telefon gemacht.

Die zwee Ausgesperrte hann ne dann mo angeschiß

Warum er sich nett e bische zammegeriß.

Kusseng, brauch Dich im Hotel nett so zu sichere,

brauch jetzt ah nett zu lache unn zu kichere,

Dich will eh kenner außem Zimmer entführe,

loß es nächste mol uff die Hotel-Zimmertüre.

Die Musik spielt jetzt dem Schlofkopp aus de Pfalz:

"Wenn Du schlofsch, hann Dei Kollege e dicker Hals!"

